ÀITEACHAN
 Feumaidh sibh àite a chur air dòigh airson ur pàiste cho tràth is as urrainn dhuibh, co-dhiù 1 sheachdain ro-làimh, ma tha sin comasach.  Chan urrainn dhuinn gealltainn gum bi àite ann dhuibh ma nochdas sibh air an latha fhèin no ma dh'fhònas sibh latha no dhà ro-làimh.
Tha sinne ag obair fo riaghailtean gu math teann bho Choimisean a' Chùraim (Care Commission), agus mar sin feumar a bhith cinnteach gu bheil na ratios luchd-obrach gu clann freagarrach. Tha sinn a' ciallachadh gu bheil an lagh a' toirt oirnn barrachd luchd-obrach a thoirt a-steach ma thèid àireamhan na cloinne suas.   Chan eil e idir furasta barrachd luchd-obrach fhaighinn sa bhad no airson an ath latha, agus 's e sin an t-adhbhar nach urrainn dhuinn gealltainn gum faigh ùr pàiste àite gun rabhadh fada gu leòr.  Air sgàth sin, bu mhath leinn iarraidh oirbh gun ur pàiste a chur gu Fàs Mòr gun phàrant a bhith còmhla riutha, ach ma tha sibh an dèidh àite a chlàradh air an son.
Nuair a tha sibh a' cur àite air dòigh feuch gun dèan sibh cinnteach innse dhan neach-obrach na h-uairean anns am bi ur pàiste a' tighinn agus a' falbh. Tha e an urra ri pàrantan/luchd-cùraim a' chlann thoirt ann agus a thogail aig an àm cheart, agus leis na ratios de luchd-obrach a bhith cho cudthromach, tha riatanach gun cùm sibh ris an uair. Mar sin, bidh agaibh ri cìs de £10 a phàigheadh ma tha sibh a' nochdadh còrr is 5 mionaidean às dèidh deireadh seisean ur pàiste.
 
Tha còir agaibh pàigheadh airson gach àite a chaidh a chlàradh, agus mura h-eil ur pàiste a' nochdadh gun brath a thoirt dhuinn, bidh agaibh ri phàigheadh airson an t-seisein.  Ma tha agaibh ri cancellation a dhèanamh, tha còir agaibh innse dhuinn co-dhiù 48 uairean ro-làimh, gus am bi cothrom againn an t-àite a thairgse dha pàiste eile. 
Tha sinn a' tuigsinn nach eil sin an-còmhnaidh comasach ma tha pàiste tinn, agus mar sin, bidh e ceart gu leòr ma dh'fhònas sibh am feasgar roimhe no a' chiad rud sa mhadainn, ach cuimhnichibh nach bi sinn a' gabhail ri sin ach ann an suidheachadh sònraichte. Bu chòir fios a bhith agaibh cuideachd, mas e Sabhal Mòr Ostaig a bhios a' pàigheadh airson ur cuid cùram-chloinne san fharsaingeachd, gum bi fhathast aig a' cholaiste ri phàigheadh mura nochd ur pàiste airson an t-seisein.
Bu chòir dhuibh na fàirdeil a phàigheadh gach seachdain no gach mìos, a rèir na b' fheàrr leibh.
Tha sinn airson cur nur cuimhne gu bheil na h-uairean fosglaidh FM air an leudachadh gu 8.45m-5.30f. A-rithist, tha sinn airson daingneachadh cho cudthromach 's a tha e gun cùm sibh ris na h-uairean sin, oir bidh an luchd-obrach feumach air gu leòr ùine gus ullachadh a dhèanamh sa mhadainn agus sgioblachadh a dhèanamh air an oidhche. 
A bharrachd air sin, bu chòir fios a bhith agaibh gu bheil siostam ionmhasail againn a tha ag obrachadh a rèir prìsean airson uairean slàna, le sin, ma bhios am pàiste agaibh a-staigh fad 4.5 uairean, bidh agaibh fhathast ri 5 uairean a phàigheadh is msaa.
